FILIPENSES _ .
Pabloou Filipopienag hésap p'a

deepziitarr

Chi p'atarr. Chamag carta hichab hich Pablo
Roma p'6b0Or hee preso simua p'atarrau. Mag hésap
p'dju nawe ya diez afiosjO siejim haajem Pabloou
hichdéutanacha ham haar Cristoou maach peerda
haaujem hiek jaaut'urtarr. Mag hi Héwandam hiek
jaaut'urtarr k'ap ham k'ds nam k'ai, Hch. 16:12-40
jarwi hag gaai t'Arbat.

Maimua hag k'ur ya biek t'arjupam Héwandam
hiek jaau narraawaija hichdéucha ham hoot'urjim
(Hch. 20:5-6). Mama mag Roma p'obor hee preso
sisierr haigmua afios jayap siejim haajem, biarja
ham dai hooba. Mag hooba dirria narr haawai
Pabloou k'Tirjuawai ya hamach garmua hich k'Tir
hok'oobapiimpii k'aija siejim (4:10). Mag nam hee
Filipomua Epafrodito barchéjim hanaabd, haram
k'aanau hich Pablo hat'ee ofrenda deepaitarr dii.
Magbaawai Pablo deeu k'lirdam honee haadéjim
haajem. Chi Epafroditoja hurumua peer meejim

hanaaba. Mor mas siewi monaaubaadeewaita
deeu Pabloou ham haar hi pAijim haajem, chamag

cartadam daii (2:25-30).

Chija k'aan hat'eeta p'aji. Filipopien peer
hamach t'umta judionaan k'abam k'aan hajim
haajem. Ham chan paraam Kk'aan k'abajim
haajem, pari mag durrumuata ofrenda jar p'ie
naa hajim haajem, hermanonaan Jerusalenpien
dau hap'aa K'it'éem k'aan hat'ee (4:16; 2 Co.
11:9). Pabloou chi Filipopien hat'ee mag hésap

p'dawai chan sii deeum Kk'aan haramjo hiek
p'it'urg haadép'am gaaimua ham dii hiek héudaag
k'aba, sii k'ajap'a hich k'apk'aan hichdéu hoojem
k'aanagamjota p'djim.

K'an jawaag haji. Mag Filipopienau hich
hat'ee p'atk'ondam jar p'ie naa hawi deepaiitarr
haawai, honegau hag paar hamag hiu hajim
haagta p'djim (4:10-20). Maguata carcel deg sierr
héba, hi honee chirajim ha sim. Biek k'apan
mag hich honee sierrta mag hésap gaai jaau sim
(1:4,18,25; 2:2,17,28-29; 3:1; 4:1,4,10). Mag maach
honee haju haai nam ha sim dii nem k'ir pogk'eta
jaau sim; mama hircha jaaupai siman, maig hee-
gar naweja jdga wénarraju haai na ha simau.

Salud

1 Hermanonaan, pastornaan, pastornaan juag
hoojem k'aan, maimua t'um Filipopien Jesucristo
hiek hik'a nam gaaimua maach t'um habam bi
heemjo k'odk'a nam k'aan:

Maan Pabloou. Muata pdar tumaam Kk'aan
hat'ee mag hésap p'ad chiram. Timoteota ma dau-
maai sim, ma diita héba Jesucristo chogk'anaa
hi hat'ee p'idk'a siewai. Maagwai maach numiim
k'aanauta pdach t'umaam k'aanag saludaanaa hiu
naapim k'dsi nam. 2 Mag gaaimua maach Haai
Héwandamag jéeunaa maach Por Jesucristoogja jéeu
nam, pdar hiuu wai nam dii hichab k'dinaa wai
weénarramKTir.

Pabloou chi hik'a durrum k'aan kéit Héwandamag
Jéeujerr

3 Machdéu paar KkTirju hahauk'ampierr
Héwandamag hiu hajim ha chiraajem pdaar Kkoit.
4 Mag Héwandamag jéeuwai pdar gaaimuata warag
ma t'dar honee haadeejem, > maach peerdaajem
hiek jawaag maach t'um hdbam p'idag gaaipai
naawai. Mag warrcha pdachdéu hi hiek hak'atarr
haigmua paraujd mag p'idk'a p'Obaaderr, his hewag
pawiaja hich mag maadéu hogdaba wénarram.
6 Mua k'ap'a chiram, hichdéu jdg pdar t'dar
chi hilurig paapaiitarrjo hichdéuta warag paar
k'firjugjd bdaupiju, Jesucristo bée nam hora hich
p'idag waumk'ir. 7 Maragan pdarta ma t'drau.
Maagwai paar gaaimuata Héwandamagja hich mag
honee hiu hajim haju haai chiram. Pdarta maig ma
dai carcel deg hdba namjo nam. Mua t'et'emnaan
na maach peerdaajem hiek koit hiek'aawaija
parauta ma hipierr dii hag koit hiek'a namjo
nam, jammua pdachdéu Héwandamag jéeu durrum
gaaimua. Paran warp nam, mama Héwandamau
marag p'idag deetarr pdrau sii machig happai
deeba, hiu pérau dii ma juag hoo nam, hirig jéeu
namua. 8 Jesucristoou pdar k'dsi simjo muaja
pdar k'a k'0si chitam. Mua mag chiram haig
Héwandamau K'ap'a sim ma séuk'aba chiram.

9 Maguata mua warag paar koit Héwandamag
jéeujem, pdach wir haigjd warag hircha hag-
daujo chik'am k'a k'0si hamk'iir; maagwai k'lirjug
paraanaa Héwandam dau naja jdga wénarraju haai
nahak'augp'é6mam dii1®nem haaik'abamja hiseg-
naa nem hajap'ampaita waumk'iir. Mag haman
magan Cristo béem hedjd pdd hdbmuajd “Paar
k'aigha naajim” habaju. 11! Mag haman magan

hichab hich Jesucristoouta parag nem hajap’am
pom waau k'augpiju. Horau pdar mag hoobaawai
hamauja hichab Héwandamag jéeumamua, “Hiuta
pua ham jag p'é wai chiram; pajom chan chuk'um”
ha hiek'aju.

Pabloou carcel deg simua hich honee chiraajerr
jaaupiitarr

12 K'odamnaan, mua pdrag k'ap hamkTir
jaauk'im: Mag hamau ma carcel deg piibapéaiwai
horaun tag mua Héwandam hiek jaauba hich jag
chirsijupii hajierram. Mama mag k'abajim. Hante
magtarr haigmuata maach peerdaajem hiek'an
warag haaidaa k'ap'ii haadém. 13 Mag gaaimua
maig soldaaun pOm t'anam diimua bit'urgam
k'aanaupa tum k'ak'apdd t'anam, Cristo hiek
jaau chitam gaaimuata ma mag preso wai nam.
14 Mama hermanonaanau hoo nam, ma cércel
deg chiramjd Héwandamau ma chig hapiba wai
sim. Mag gaaimuata hircha hi hiek hik'a nam
k'aanaujd warag k'upTiuwia hogk'aba, dai hi hiek
jaau nam. Hamau k'ap'a nam, maach Por Cristo
hamach dai siewai hirua hadaar ham hamach
happai deebaju.

15 Mag Cristo hiek jaau wénarram hee, hdaur
kK'aanaun ma mag chiram hoowia, ma K'dyau
hamachdéuta hajapcha jaau nam hawia jag
wénarram, chik'am dii Kk'ujarpaim hiek'au.
Magarrau hdaur k'aanaun chad magja k'irjuba,
hamachdéu Cristo k'dsi nam gaaimuata jdg jaau
durrum. 1617 Har mag Cristo k'Osinaa maja dau
haug k'aug paraa nam gaaimua jaau wénarram
k'aanau KkK'ap'a nam, Héwandamauta ma maig wai

sim maach peerdaajem hiek jaaumkTir. Mama
h&aur k'aanau chan chadcha jaaum k'si k'abamta
juau hogt'ompaita Cristo hiek jaau nam, sii horag
hamachta chi hajapcharam k'aanau hamk'irpai,
magam gaaimua mag ma carcel deg chiram hawia
warag k'a honeg chuk'u hamk'ir. 18 Mama ma gaai
mas k'aba sim jdga hamau jaau na. Maragan t'um
hich hagjopai sim; jaaumap'a jaauwiajd hichiita
hamau Cristo hiekta jaau nam. Mag gaaimua
machpa honee chiram.

Mama warag ma honeecha haju, 19 parau jag ma
koit jéeu durrum dii Héwandam Hak'aar maach
POr Jesus k'aigpér hautarrauta machja hichab
heeg hoo sim k'ap'a chiraawai. Mag pdrau jéeu
nam dii Héwandam Hak'arau ma heeg hoo siewai
maigmuajd ma hiu hobérju. 20 Mama dégdlp ma
pOd hobérba hich mag carcel degpai t'Gowiajd ma
gaaimas k'aba sim. Sii mua hircha k'Gsi chiraman
magau: Cristo diaita hag na mach chiraajem;jo
huba chitam k'Gsi chiram, t'et'emnaan na hi
koit hiek'aawaijd hinag chuk'u hiek'aag, mach
mag chiram hoowia horau warag Cristota t'0
hiyia hamk'ir. Hamau chadcha Cristota mag
t'0 hiek'aman, hamau ma t'Gopiiwiajd, monak'a
hobér nam dii hdba chiram. 21 Hiu monak'a
hobérk'iinjd, hdba Cristo hiek jaau nam gaaipaita
paarba chitaju; ma t'dobpiik'iin chara hajapcha
sim, warre hich Cristo diichata chiraimaju
haawai. 22 Mama hiu chig haba hobérnaa mag
jéb gaai maach Por Cristoou warag hich hiek
hik'apimk'iir hi hat'ee hfor jarju haai chiram
haman, mag chan mua jaauju k'augba chiram
k'an hata jaauju k'ai hirig. 23 K'ar jaguata warag

t'oop'’em numijd ham k'Gsi haadeejem: t'oop'em
héab Cristo haar chiranaa, t'oop'em hdbmua warag
hi hiek jaau chitaag. Mua Kk'Tirjuawai Cristoou
hich haarta ma hauk'iin chadcha ma hajapcha
hak'am. 24 Mama mua k'ap'a chiram hichab, paar
gaaimua hidéu ma hich jadg mag jéb gaai chitaju
haai chiram. 25 Mag parau mach hig nam k'ap'a
chiraawai maagwaiwe chan Héwandamau hadaar
hamag mach t'Gopibajujd k'ap'a chiram. Maan
pdar hee maach Héwandam hiek jaau chitaju,
warag pdar huba paauk’amam dii honeecha
weénarramKk'lir. 26 Mag Cristoou ma pdach haar
monak'a baarpibarm hoobaawai pdrau honee
nam hiek'au, “Cristo, hiuta pua jag deeu hi
waibéewia maar hee pa hiekdam jaau k'éraichém”
haju.

Maadéu jdga haju haaina Cristo higar k'aba nam
K'aan dii

27 Maan mau pdar warp chirab mama, muan
pdragan siita Cristoou maachig wénarrapi jaau
simjOta t'um hi hipierraa wénarrapim Kk'Osi
chiram. Maagwai p6éd mach pdar haar barba
hawiaja, warppaimua k'dija hagt'a pdach tumwe
Cristo dii hubanaa maach peerdsajem hiek
jawaagjda ho haba nam hanamta mua hlirm
k'dsi chiram. 28 Har maach higar k'aba nam
k'aanau pdach dii hamachdéu hampierr hawiaja
hoob hogk'amiet. Pdrau magman magan magam
hoowiata jirr hewag KkTirjuwia hamau hasie,
“Mak'aanaun chadcha nem jaau nam paarta
maadéu ham dii jdg nam, jdgan Héwandamau
jak'aanta peerda hauwia maachta hisegju” ha

kTirjuju. Mama mag hawiajd, hich Héwandamauta
hadaraa magpi siewai 29 hoob hogk'amiet. Maadéun
Cristo hiek gaai hik'a naisiewaita hirig hiu hajim
haajem; mama hagjo hi hiek jaau wénarram
gaaimua chik'amnau maach k'aibag waauwaija
hichab hirig hiu hajim haju haai nam. 30 Parau
k'ap'a nam, mag maach peerdaajem hiek jaau
wénarram gaaimua hoérau maach higar k'aba
nam. Parau pdach daua hoojeejim, jaga haajeejima
jam pdar dii chiraawai; hisjd parau hiir nam, jam
pdar dAi namjota mau ma daijd t'anam.

2

Jdga haju haai na maachjo Cristo hiek hik'a nam
K'aan dii

1 Chadcha pédar gaaimua ma honee chiram,
Cristoouta pdar k'fir honee hapi siewai. Hiu
hiruata pdar k'Osinaa pdar K'Tir jdsenk'aajem. Pdach
t'umaam k'aanau hdbam Héwandam Hak'aarpai
wal wénarram gaaimua k'od h&bamj0 naawai
hiu pdar chik'am daupiinaa dau haug k'aug
paraajd haajem. Magua ma honee chiram.
2 Mama parau ma honeecha hapim k'dsi nam k'ai,
t'umaa ho habata habat, jirr chik'am hichaaurja
haba, hagdaujo chik'am k'a k'dsi, nem wawaagja
chipar chipar k'aba, hdbam KkTirjugpai paraa.
3 Pdachdéupaijd padach t'Onaa bigaaum k'aanagja
sii pdach héugar hajap'a hig hiyia hamk'Tirpai
chan hoob warag nem waumiet. Mag Kk'dyau
warag chik'amnaan higwiata, “Jak'aanan chad
maar k'daija hirpai naabma” habat. 4 Nemdam
waauwaijd hoob parau pdach hat'eepaita nem

t'umaa Kk'Tirjumiet. Magju k'dai hichab dich k'apeen
dAija ho hajap'a hajuuta k'Tirjubat.

5> Muan pdragja, “K'Tirjug hajap'ata paraa habat”
ha chiram, Cristoou KkTirjuajerr;jo.

6 Hi hichab Héwandam haawai hich Haai dii haba
siejim, hiwiir hdbjad hiraa k'aba.

Mag siejieb mama, hich mag hich Haai dii héba
Sierram K'Ochgau hirua hich k'didu hogda
paamap'aja k'abajim.

7 Mag k'dyau mag Héwandamk'a sierrta, hich
hajaugjd higha mag jéb gaai béewia,
parhoobam chaaidamjo t'aabachéwia, jlirr
wounk'a sieichéjim.

Mag, sii hich Hayag hich hadaraa p'éet'agpinaa
hdor hee Héwandam chogk'aan béejim.

8 Mag wounag pawia, wounaan hee sieichéwia,
sii chik'amnaanagta hadaraa hich dii
hamachdéu hampierr hapijim.

Mag Héwandam hipierraa ham k'dchgau sii héor
t'Oomie harrj0 hadaraa pakuls gaai hich
meerp'é t'Gopijim.

9 Mama magtarr jlrr H8wandamau hirig hichta
t'umaam k'aan k'dai hirpai hapiwia hichta
tagam Kk'aan Kk'daijd hajapcharam gaai
t'Arjim.

10 Maagwai t'umaam Kk'aanau Jesus k'Tirp'eeta
jlepOrou p'Obk'ak'a haju: hotarr k'aanaupa
higt'arm magwe mag jéb gaaim k'aanauja
hagjo.

11 Mag namua t'umaam k'aanau hi k'ap'a hamach
meuk'iraucha hirig, “Jesucristo, pachta
chadcha t'umaam Kk'aan POrou; pachdéuta
nem tum k'ap chiram” ha hiek'amam

gaaimua, hichab hich Héwandam chi
Haaipata mag t'0 hiek'aju.

Jdga wénarraju haai na Héwandam hiek hik'abam
k'aan hee

12 Cristo gaaimua k'odamnaan, mua pdar daupii
chitam. Mua KkTircha pdachig Héwandam hiek
jaau chitaawai péachdéu ma hipierraa narrjo,
magan ma mau warp chiramjd higba warag
hich jadg hik'anaat. Maach Héwandam na nem
k'aigha wauju hok'6 sii maach peerdaajem hiekta
warag pdach hee hirpai hapiju hék'abat, mag
wénarramua huba paauk'amaag. 13Magaag hat'ee
hich Héwandamauta hich Kk'Gchagpierr pdrag mag
nem waupim k'Osi hapi slewai hichdéuta paar
juagja hoojem.

14 Mag pdachig nem waupi sim waauwaijd,
warag honee pdach wir haig chipar chiparja
haba, k'Tuta waubat, 15 daumaa habmuaja paachig
hiek'apiju chuk'u, mag hoor k'aibag t'anam
hee k'aibagjd chuk'u Héwandam chaaink'a
wénarramk'lir. Pdar magta wénarraman, magan
mag durr hich pekau pomgau hedau k'iejo sim
heejd pdar hedja hee p'idag p'up'up t'aAnamjota
weénarraju ham hee, 16 jaga Héwandamau maach
t'dar chi hiiurig paapdaijé ha jaau wénarram
gaaimua. Maagwai Cristo béem hedjd machpa
pdar gaaimua honee chiraju, mach par p'idk'aba
habarm k'ap'a chiraawai. 17 Mua pérag Héwandam
hiek jaautarr gaaimua, hAu parau hdba hirua nem
k'dsimta wau wénarram. Maagwai hich hag hiek
gaaimuapali hamau ma t'Goju hak'injd, biarja
machagjd higha hadaraa mua mach t'Gopiju.

Magbarmua muajd pdrau nem wau namjo,
hichdéu k'Osim nemta machdéujd wau chiram
k'ap'a chiraawai, mag ma t'0ok'iinjd maragan hau
k'éram. 18 Maagwai ma mag t'0k'iinjd maan machin
honee chiram. Hoob hok'Tirjuu hamiet. Mag k'dyau
heeu dégolp ma magwiaja paachta warag honeeta
habat.

Timoteo Epafrodito dii

19 Maach Por Jesuu k'ds haman, maigmua
jopcha mua pdéar haar Timoteo paiiju, pdar hoon
mamkKkTir, mag pdar hoot'urwia pdar jaga na
ha jaaubaicheewai machjd honee chiraag.
20 Machdéu pdaar KkTirju chiram dai tag hi dénjo
paar KTirju nam K'aan chuk'u haawai, Timoteota
mua paar haar paiju. Jagdamauta chadcha paar
hiu weénarramkTirjd hich k'od h&bam k'aan
hat'eemjo haajem. 21 Tagam k'aanan sii hamach
wir haigpaita k'lirjuajerram. Mama mag sisidam
Jesucristo hat'ee nem wauju Kk'Tirjug chan biarja
k'Tirjubamjota haajerram. 22 Mama pdrau k'ap'a
nam, hi warm k'aanjo k'aba k'itam. Maar héaba
p'idk'a wénarraajeewaijd, hiruata chadcha hich
haaijo bAarjd ma b hogdaba hich mag hdba maar
maach peerdaajem hiek jaau wénarraajeejim.
23 Magua, ya hamau mach sii hobeerpiiju wa
t'0opiiju ha hajapcha k'ap'a haadeewai hiita
mua paiju ha chiram, pdar hoon mamkTir.
24 Mama maach Por Cristoou maigmua mach
hiu hobeerpiiwia machdéujd jop'ée pdar hoon
maju k'ap'a chiraawai mach chan mua hajappai
k'Tirjuba chiram.

25 Mama hichiita maagwaiwe mua deeu paar
haar maach k'od Epafrodito piiju. Pérau ma
juag hoomk'irta hi paitarr haawai chadcha hirua
hiu ma hipierr maach Por Cristo hiekja jaau wai
k'itanaa woun hat'eemjo hag koitja warag k'aigpér
hiek'a k'itaajem. 26 Hi hiek ya hirua pdar t'umaa
hoom Kk'dchag chiram haajem. Hichdéu maumua
hliurwai, mag hi mor machpatarr pdachdéu hiirtarr
gaaimua pdrau hi k'Tirju nam hanaawai, hichdéuja
hichab pdar k'Tirju sim. 27 Chi mor mas haan hiin
chadcha mor machpawia peer meejim. Mama
Héwandamau hiu hi heeg hoowia monaaupiijim.
Maata Héwandamau mag hi heeg hooba hadaraa
meepimuan, maan hok'Tirjug péoma chirsik'am.
Mama hiu hi monaau hat'am gaaimua J6oirau
machpata heeg hoojim, mag hi bi hahaak'arr
hoowia gaai machag chirarr warag hatcha
hék'Tirjug pom hapimaaugau. 2 Mag hi mor mas
slerr gaaimua pérau hi kTirju nam machdéuja
k'ap'a chiraawai, jopk'aa pdar haar hi paim k'dchag
chiram, hi deeu monak'a barbaimam hoobaawai
deeu pdachjad tumaa honee hamk'Tir. Ya mag hi
hiu barbaimaawai machja tag hok'lirjug chuk'u
chirsiju hichab. 29 Mua hi piibaawai, chadcha
maach Por Jesucristo gaaimua maach daii k'od
hébamjt naawai, honee pdach hee hi baarpi hat'at.
Maimua jagjom k'aan wounaan pdach hee baarwai
hichab wajap'a hi dii namjé habat mag daiija.
30 Chadcha hichdéupaita peer hich k'frau hich
t'Oopijim, Cristoou nem waupi jaau sim hipierraa
ham k'6chgau. Maimua hichab parau pdachdéucha
ma juag hoom Kk'6si durrumta warp nam gaaimua
pod hooba haawali, jirr hichdéuta garpapa ham



FILIPENSES 3:1 xii FILIPENSES 3:4

k'dchgau peer meebarm ma gaaimua. Maguata
muan parag honee paach hee hi baarpi hat'at ha
chiram.

3

1 Jesucristo gaaimua k'odamnaan, pdar maach
POr Jesucristo dai naawai deeu paaba honee habat
ha chiram.

Nemwau nam gaaimuapai chan pdd dich peerda
haubam

Cha mua p'd deepdaigpam hiek'an nawe
machdéu pdrag p'd deepaiitarr hiekpaiu. Mama
machigpain hiu k'éram, mag hich hdbam hiekpai
hawiaja. Hichiita pdar hat'ee nem hajaug sim,
chik'amnag hadaar pdach k'ligurpimaaugau. 2 Mag
mua jaaupiyaagpaman magau: K'Tir k'ap'a habat,
har hichk'umjé nem séunem nem k'aighamta jaau
sierrjéem K'aan dai. Jak'aanan sii hamach mor
hérmienau. Hamag chan har dich wir haigpai
ham dénjo dich k'ak'ua dauchachba nam k'aan
chan Héwandam chaain k'abam haajem. 3 Mama
par hamach hip'itur mag wénarrawiajd hoob
ham hipierraa hamiet. Maach mor hArpain
hidéu sii dauchach paar sisid hawiajd, maach
t'darta kK'aigha sim chan parta hi chaainau haju.
Mag k'dai maachin chad hi chaain chaarpama,
chadcha hich Héwandam Hak'arau jaau simjo
t'draucha hirig jéeujeewai. Mag jéeu wénarramuata
maach honee naajem, Jesucristo maach kit
meebarm gaaimua Héwandamau maach hich

chaaink'a wai siewai. 4 Mama hdaur k'aanau chan
magba namta sii haman chadau héor hajap'am

k'aanau ha jaau narrjée haajem. Hamagan sii

dich mor dauchachnaa nem hajap'am wau
namuata Héwandamau maach hich haar haaujem
haajem. ¥ Mama chadcha magam gaaimuata
maach haigt'ar hobeerjeek'iin, magan maata
ham k'daija héntércha hobérju. 5 ;K'an jagwia
magk'aji? Hirbat, parag jaauk'im: Ma dénnaanan
hamach numwe judionaan chaar hajierram,
warrgar maach jooin Benjamin k'ararr hag chaain
hewagam k'aan dén. BAarja hamach jooin hi paaba
wénarrarr haawai, maja hich mag baaupaijierram.
BAraawe hautarr hagt'a ocho diaspai chiram
hee, warr jooinau jaaujerrjd ma mehéudam
p'aarbichpiijierram. Maagwai maja hagt'a mach
t'Ar hok'ooba, judio charau. Maan hichab fariseo
hajim, Héwandamau Moiseeg hich hiek p'dpitarr
hiek hajapcha haark'aajem k'aan heem. ¢ Mag
Moiseeu p'a paatarr hiek machdéutamach k'apeen
k'daijd hajapcha haark'aajerr haawaita jlrr Cristo
hiek hik'a nam k'aan héudeejd mua hék'aajeejim,
ham k'aibag wawaag. Mag Moisés hiek machdéu
hajap'a haark'a chitarr gaaimua, ni hdbmuaja ma
higwia ma héugar k'aigha nem higk'aba haajeejim.

7 Hich mag jaar machdéu k'Tirjuawai magam
t'um hajap'amj0 k'ap'a chitarr chan his jlrr
biarjd maadéu nem higbata sisidam. 8 Warran
maan chadcha magamag hee chitajim. Mama
maagjerr hisin jliirr maan Jesucristo dénéu. Hiita
ma Porou. Tag hijo nem hajap'am chan chukum.
Higt'ar hobéraag hawi warrgar machdéu nem
wau chitarr, his magnaa hoowai chan baiarja
maadéu nem higbata sisidam. Hajapcharan sii
mag mach K'Ochagpierr nem wau chitarr t'um
mua hisegjim, jlrr Cristo dénk'am k'Gchgau.

9 Maan hisin Cristo diita chirnm. Mua mag
chirnm chan, mag sii machta hajaug chiram
hawia k'aba, ni Héwandamau hich hiek Moiseeg
p'apitarr hiek machdéuta hajapcha haark'a chitam
hawiajad k'abam. Mua mag chiraman, Cristo hiek
t'draucha hik'abarm gaaimua Héwandamau mua
nem k'aigha wautarr t'um chugpaabapiaiwaita
mag chiram. Dichdéu nem wajap'a wau nam
gaaimuapai chan pod dich peerda haubam. Magju
k'dai Cristo jua heeta hich hak'aardam joot'a
siubarm wounan chadau t'dar hajap'a chirsim
haajem Héwandamau. 10 Muan Héwandamagta
warag machig hajapcha Cristo k'ap'a hapim
k'Gsinaa hichab Cristo hiiupi hautarr hagjua t'eegta
machig deepim k'Gsi chiram; magbaawai mua hi
dénj0 gaai machag hawatju haainaa hichab hijo
t'0ju hak'iinja, warag t'dar p'Tiuwia k'irjuba t'dog.
11 Mua k'ap'a chiram, ma mag hap'aa hak'iinja,
hichiita Héwandamau ma hak'aardam mag jébdeg
siepiba hich haar hauju.

Cristoou hichjo hajap'a hamk'tirta maachig jaau
sim
12 Mua mag chiram chan, mag ya machdéu
t'um jaau dichdimamjo machta hajapcha chiram
haba chiram. Mag chiram haiguin maan hagt'a
hajap'a haju pbéoma waaur chiram. Mag chirab
mama hajap'a hajuuta hék'a chiram. Cristoou
hichjé6 hamkTirta hichdéuta nacha ma jar hau-
tarr haawai hagjo haba hag k'Tirjugta hogdaba wai
chitamua jirr hich simjo hajap'a hajuuta hék'a
chiram. 13 Keena, Cristo gaaimua k'odamnaan,
mua chan pérag, “Ya maan hisin chadau machdéu

hig chirarrjo hajap'a chirsim” haba chiram, hagt'a
t'um Cristoou jaau simjo k'aba chiraawai. Mag
hagt'a hajapcha k'aba chirab mama, ya war-
rgar machdéu nem waaujerr chan tag K'Tirjuba
chitam. Magju k'dai ma k'Tirjugan, hdba k'anta mua
Cristo hat'ee waubaawai hi dawagaa habarju k'ai
hanaa hirua nem k'ésimpaita wauju k'Tirju chitam.
14 Maagwai mag hatag ya hich sim haarcha bar-
baimaawai machdéu mag hich dawagaa nem wau
chitarr jirr HEwandamau ma dii hajap'anaa hich
dii hich mag ma wai narraju. Mama mag maach
higt'ar hobérju hayaa hamk'iir Jesucristo meeba-
mua chan hibja Hdwandamau hauba haajeek'am.
15 Maguata pdarja har ma dénjé Héwandam hiek
hajap'a k'ap'a nam k'aanan magta k'Tirjuju haai
nam. Mama hdbmua k'dijd pdar hee hich ha-
jaug p'éwia ya hiin t'um hajap'a chiraawai hich
hajaug paapdaig chan tag nem hajap'am wauju
higba chiram haman, hich Héwandamau hichab
hirig mag jéb gaaiwe chan hagt'a hi tum ha-
japcha k'aba sim ha k'ap hapiju. 16 Mama mua
mag chiram: Maadéu dichdéu nem k'augtarrpierr
k'firjunaata nem wauju hawijd jaauju haai nam,
biarja k'augbam k'aan dénjo nem parhoob wauba.
17 K'odamnaan, pdrau ma jua heerpanaa ma
dénjota habat. Magnaa hichab pdar hee maach
weénarraajerrjo wénarraajem k'aan hoonaa hagjo
hajap'ata narrjée habat. 18 Machdéu nawe paachig
jaaujem hiekpai hisjd deeu pérag jaauk'im: Hdor
k'apan har maach hee hik'a nam hik'a nam haa-
jem k'aan t'um chan chadcha chi hik'aajem k'aan
chaar k'abam. Jak'aanan jag hamach parhoob
weénarram gaaimua sii dau t'eeg chuk'umjota

t'anam. Hamagan sii parta Cristo pakuls gaai
t'Otarrj0 haajem. Har mag Kk'Tirju nam k'aan
hoowaita t'dar heepain bie chiraajem. 19 Jagam
k'aanaun sii parhooba hamach ho k'Gchagpierr
nem wau namta, hajaug hirpai sisidam haa-
jem. Mag nem k'aigha wau nam hawia chigaa
hajdjoopaijd k'aba, warag hamachta t'0 hiyia haa-
jerram. Hamau haba mag jéb gayam nempaita
k'Tirju nam. Mama magam paar Héwandamau K'imie
durrta ham bark'aaipiiju, hich mag dau hap'aa
weénarramk'lir. 20 Mama maachta higt'armpeen
k'ajuk'aan haawaimaach durran higt'ariu. Maag-
wail pod warm k'aanjo mag jéb gaaim nempaita
k'irjuju haju k'aba nam. Maachin hdba maach
Por Jesucristo maach peerda hautarr higt'armua
béeta hoo nam. 21 Mag hich pierrum hedta
hichdéucha hich hiiu haawai maach mor mag
maadéu nem higmap simjd hich dénjo hajaug
paapiiju. Nem t'um t'anamjd hichdéuta hichdéu
hampierr haju haai sierraawai hich hag juapaaupai
hirua chadcha sii maach héu meebpiimjo haju.

4

Cristo hiek hik'a naawai honeeta wénarraju
haai nam

1 K'odamnaan, mua pdaar jdsenenaa pdar K'Osi
chitaawai pdar hoon mam k'Gchaaga chiraajem.
Hajapcharan pdar gaaimuata maan honee
chiraajem. Mua Kk'ap'a chiram, pdrau chadcha
maach peerdaajem hiek hik'atarr haawai par
ma p'idk'abajim. Jag pdarta mua k'ajap'am nemjo
Cristo hat'ee gan hautarr gaaimua ma honee
chirnm. Maagwai hich mag hésap gaai t'um

machdéu parag jaau chiramjo hich jag huba naisit,
hadaraa maach Por Jesucristoogta pdach juag
hoopi namua.

2 Mach hip'aain k'a hdbam k'aanagamjo mua
mag chiram, Evodiaag, maimua Sintiqueegja
hagjo: Chadcha maach Por Jesucristo
k'arannaanjo k'Oinaa naisit, hichdéu hapi simjo.
3 Maimua pajd, mach k'apeer hajap'am, hichab
maach peerdaajem hiek heemua biarjd hogdaba
narraajeewai paragjd jak'aan haain wawiba ha
chiram, tag hich jdg wénarram hugua. Mua
hdor hee maach peerdaajem hiek jaau chitaawai
jak'aan haainauta Clemente diimua tagam k'aan
hagjo ma dii hdba weénarrarr k'aanpa ma bxi
hogdaba dii ma hipierr jaau durraajeejim. Mag
ma dii wénarrarr K'aan t'Ar ya higt'ar Héwandamau
hichdéu peerda haumam k'aan t'Ar p'dk'amaajem
hésap gaai hichab p'dk'a t'anam.

4Maach Por Jesucristo paach dii siejem K'Tirjuwia
honee habat. Hilimaai paaba parag jaau chiram:
jHonee habat! > Maach Por Cristo ya béeimaa
sim k'ap'a, hdor dak'lir hagpierraata wénarrat';
pdach k'apeenja chig haba, sii warag chik'am
dau haug k'aug paraata habat. 6 Pdach p'it'urg
waauwai hoob hok'Tirjuu hamiet. Mag k'dyau
warag mag pdach p'iturg hau wénarram tum
Héwandamagta jaaubapait, hirig jéeumamua. Mama
mag jéeumamua hichab pdach hiek hliurjem paarja
hirig hiu hajim habat. 7 Parau cha mua jaau
chiramjota haman, magan Héwandamau pdar
hok'Tirjug meeupiju. Pdar Jesucristo dii naawai
p'iturg hauwiajd hichab hichdéuta pdar Kk'dinaa
wénarrapiju. Mag pdar k'Oinaa wénarram chi

hik'aba nam k'aanau pod k'augba haajem, jagata
péar mag naisip na.

Horau hoowai hiu hajéjoom nemta wauju haai
nam
8 K'odamnaan, h@bmiecha paawai mua parag
magk'im: Horau hajap'a pdach héugar hig hiyia
hamk'iir, tumaam k'aan dak'Tir bAarja séu chuk'u
héba chadam hiekpai hiek'ajuuta k'Tirjubat. Hichab
jdgata HEwandam dau naja nem hajap'a waujuuta
héba k'Tirjubat, pekau wauju k'Tirjugjd chuku. Mag-
naa k'iirjug paraa haajeet's hichab, jdga habarm
gaaimuata horag pdach daupii hapiju na, biarja
pdach héugar higk'aju k'aan chuk'u haag. Mua
t'um pérag mag chiraman magau: Pdachdéu nem
wau nam hoowia hdrau hamach hodegpai k'aija,
jdgan chadcha hiu k'éram hajojoom nemta héba
wauju k'Tirjubat. 9 Pdrau pdachdéujd k'ap'a nam mua
pdar hee maach Héwandam hiek jaaubaimaawai
pdachdéu hik'atarr. T'umaam Kk'aanau ma hiek'a
chitam hiirwia ma hoojierram, jdga ma pdar hee
chitaji. Hich jdg ma pdar hee p'aarda chitamua
nem wau chitam hoojerr t'umaa pdachdéujd ma
dénjo habat. Pdar mag wénarraman, magan hich
Héwandam maach k'Ginaa hapiejemchata paar dai
NArraju.

Hichig p'atk’'on deepiitarr paar Pabloou hiu ha-
jim hatarr
10 Maach Por Jesucristoog hiu hajim ha chiram,
deeu pdrau mag mach dau hee haug k'augharm
paar. Chadcha pdrau hagt'a hAu mach k'irju dur-
rum Kk'ap'a chiraawai ma honee chiram. Mag
chiram haig chan mag péarau ya tag ma higba

naajim haba chiram. Mua K'ap'a chiram, pérau
ma juag hoom k'ési durrumta, sii wir haiguimjo
k'aba haawai, pdd nawe ma juag hooba naa-
jim. 11 Mag chiram haig chan mag sii mach
dau hap'aa chiraawai parau machig nem dedee
hamk1irjd k'abata mag hiek'a chiram. Maan mag
chitaman, parhooba nemdam biraam dii haw-
iaja magam haba chitam. 12 Maan ya parhoobata
k'augwi chitam. BAarja machdéu nem hig chiram
chuk'u chiram haigjd nem KkTir t'um paraamjo
chiraajem. Jasoo chiram haigjd biwaa chiram
dai haba chitam. K'ar machdéu nem hig chiram
hatcha sob wai chiraajem; wa k'ar magbaju, jlrr
bAarjad chuk'u chiram hawiaja hok'lirjuu hoo chi-
raa k'augba chitam. 13 Mua chan mach dau hap'aa
chitajuja Kk'Tirjuba chitam, magam hawat chitaagja
hich Cristoouta marag juapa deejeewai. 14 Mag
hab mama, pdrau ma juag hooju haai k'aba naa-
jimja haba chiram. Hante hiuta padrau ma juag
hoob k'aba hoojierram.

15 Filipopien, pdrau pdachdéujd k'ap'a nam,
har ma pdar hee Macedonia durr Héwandam
hiek jaau p'aarda chitawia jlrr deeum durr
jaau chiraimaawaijd, maach k'odnaan tagam
k'aanau deepiiba nam hee, h&ba pdaraupaita
pdachdéu Héwandam hiek hiu Kk'augtarr paar
hawi marag p'atk'onja deepiijierram. 16 Hag
naja hagt'a Tesalonica chiraawai, paachdéuta
k'arii hiu marag p'atk'ondam mach nemdam
hig chiram hat'ee deepii nam mua haaujeejim.
17Haba sli pdar jua heem nem haum k'Gchgaupaija
k'abata ma mag hiek'a chiram. Mua hircha Kk'Osi
chiraman, hichab parau marag nem dee nam paarja

jurr hich Héwandamauta pdrag hag k'dyau nem
hajapcharamta deepim K'dsi chiram.

18 Hiu hajim keena. Har parau ma hat'ee
Epafrodito gaau p'atk'on deepiitarr t'um hiu
hagcha k'érajim. = Hajapcharan machdéu hig
chirarr K'dyaujd hiraachata parau deepaiijierram.
Jig pdrau marag p'atk'ondam deepiitarran
Héwandamau hoowaijd hau k'éram, hichigchata
deebarmjoé haawai. 19 Jag nam jiirran, pdachdéu
nem hig nampierr maach Héwandamau péarag
hichdéu nem t'um jia sim heem bazarja higk'aba,
deeb k'aba deeju, paar Jesucristo dénk'anaa hi hiek
hik'a naawai.

20 Hichpaita maach Haai hanaa maach
Héwandamau. Hijom k'aan chan tag chukum.
Maagwai hirigpaita t'umaam k'aanau mag hatag
pawiaja hich mag hiu hajim haju haai nam.

Pabloou hamach saluddam deepi jaautarr

21Jesucristo gaaimua t'um Héwandam chaaink'a
t'anam k'aanag mua salud deepii chiram ha-
bat. Hichab maach k'odnaan maig carcel deg
hiiba ma hoo K'arrk'aajem k'aanauja pérag salud
deepii nam. 22 Maimua tagam k'aan t'um maig
hagjo Héwandam hiek hik'a durrum Kk'aanauja
hamach t'umaam k'aanau pdrag salud haajem.
Mama hircha pérag salud deepii naman, Jesu-
cristo gaaimua maach k'odnaan mag Roma dur-
ram rey deg p'idk'aajem k'aanauta pdrag salud
deepii nam.

23 Magdampai hajim keena, mag hésap gaai
parag jaaupiim hig chirarr. Pdar koéit maach
POr Jesucristoog jéeu chiram, hichdéuta pdar dai

hogdaba hich mag pdar hiuu wai narramkTir.
Hayoo keena,
Pablo

